
 

  

 

 

 

Laqgħa Reġjonali Nru. 35 ta’ 2026, miżmuma nhar il-Ġimgħa, 17 ta’ Lulju 
2026, ġewwa Athena Suite, DoubleTree by Hilton Malta, Qawra, San 
Pawl il‑Baħar. 

. 

 Membri Preżenti: 

 

• Clifford Galea Vella                  President 

• Angelo Micallef   Balzan     Viċi President 

• Paul Vella     Mġarr    Membru  

• Ċensu Galea     San Pawl il-Baħar  Membru 

• Stefan Cordina    Ħ’Attard   Membru 

• Norbert Dalli    San Ġwann   Delegat 

• Bjorn Bonello        Segretarju Eżekuttiv 

 
 
Membri Skużati: 

• Gabriel Micallef    Mellieħa   Membru  

• Christopher Deguara   Naxxar   Membru 

• Aiken Zerafa     Mosta    Delegat 

 

Membri Assenti: 

• Dale Hayman   Imtarfa   Membru 

AĠENDA 

 
1. Ittri ta' Apoloġija 
2. Approvazzjoni tal-Minuti tal-laqgħa Nru. 34 
3. Komunikazzjoni u Korrispondenza mill-President 
4. Tweġibiet għall-Mistoqsijiet tal-Kunsilliera 
5. Aġġornamenti u diskussjoni; 
6. Preżentazzjoni u approvazzjoni tal-Financial Statements awditjati 

għall-2025 
7. Kunsiderazzjoni u Approvazzjoni tal-iskeda ta’ pagamenti 
8. Aġġornament 

_____________________________________________________________________________ 

Il-laqgħa nfetħet mill-President Clifford Galea Vella fil-17:30 ta’ filgħaxija.  

1. Ittri ta’ Apoloġija  
 
Il-President informa lil dawk preżenti li is-Sindki Dr. Christopher Deguara, 
Gabriel Micallef u id-delegat Aiken Zerafa talbu li jkun skużati mill-
laqgħa. Is-sindku Dale Hayman kien assenti mil-laqgħa.  
 

2. Approvazzjoni tal-Minuti tal-laqgħa Nru.34 

Il-President ippreżenta l-minuti tal-laqgħa numru 34 hekk kif miktuba 
mis-Segretarju Eżekuttiv. 

Punti mill-Minuti 

Ma kien hemm l-ebda punti mill-minuti 

Fuq proponiment tas-Sindku Stefan Cordina , issekondat mis-Sindku 
Paul Vella, kien hemm qbil unanimu u l-minuti ġew approvati hekk kif 
preżentati. 

3. Komunikazzjoni u Korrispondenza mill-President 

3.1 Proposta – Skeda ta’ reklamar – Programm Qabża 

 Il-President informa lill-membri li r-Reġjun irċieva komunikazzjoni 
mingħand il-produzzjoni tal-programm Qabża dwar it-tieni staġun tal-
programm  

Il-produzzjoni tal-programm qed tistieden lir-Reġjun u lill-Kunsilli Lokali 
sabiex jipparteċipaw fl-istaġun il-ġdid billi juru l-lokalitajiet tagħhom u 

jippromwovu l-attrazzjonijiet, il-wirt u l-attivitajiet komunitarji tagħhom. 
Il-programm, ippreżentat minn Marvic Camilleri u Joslin Camilleri, se 
jixxandar kull nhar ta’ Erbgħa mill-22 ta’ Lulju. 

Il-program qed toffri lir-Reġjun l-opportunità li jirreklama jew 
jippromwovi avvenimenti, attivitajiet kulturali, inizjattivi jew 
attrazzjonijiet li se jsiru fir-Reġjun. Mal-email ġie anness il-rate cards bil-
pakketti ta’ reklamar u sponsorizzazzjoni disponibbli. 

Wara diskussjoni, il-membri qablu li r-Reġjun għandu juża din l-
opportunità sabiex jippromwovi u jirreklama l-attivitajiet li jsiru fil-
lokalitajiet tar-Reġjun, b’mod li jsaħħaħ il-viżibilità u l-parteċipazzjoni 
pubblika. 

3.2 Aġġornament – Servizz tal-ġbir tal-iskart  

 Is-Segretarju Eżekuttiv informa li rċieva kwotazzjoni mingħand il-
kuntrattur tal-ġbir tal-iskart eżistenti, fejn għas-sena li ġejja qed jintalab 
ħlas addizzjonali ta’ €14,000 minflok it-€8,000 li kienu mitluba matul 
dawn l-aħħar sentejn, sabiex jinġabar il-kartun kollu fil-lokalità nhar il-
Ħamis. 

Is-Segretarju Eżekuttiv informa wkoll li saret komunikazzjoni mill-
Permanent Secretary, is-Sur Emil Vassallo, fejn ġie diskuss li r-Regjun 
għandu jibda jaħdem fuq contingency plan kif ukoll iħejji rapport 
dettaljat tan-nuqqasijiet. 

Qegħdin niġbru kwotazzjonijiet mingħand Suppliers oħra għall-ġabra 
tal-iskart riċiklabbli u l-kartun nhar ta’ Ħamis. 

Is-Segretarju Eżekuttiv informa li bħalissa jkun prematur li jittieħdu 
deċiżjonijiet; għalhekk se jsir ix-xogħol kollu neċessarju u jkomplu d-
diskussjonijiet sabiex tittieħed deċiżjoni informata. 

4. Tweġibiet għall-Mistoqsijiet tal-Kunsilliera 
  
 Is-Sindku Paul Vella staqsa jekk kienx hemm xi aġġornament dwar 

ir-Refab Lightblue Partnership (il-bins blu tal-ħwejjeġ). Is-Segretarju 
Eżekuttiv informa li ntbagħtet imejl bit-talba għal informazzjoni relatata 
mal-mapping ta’ dawn il-bins madwar il-lokalitajiet rispettivi, iżda s’issa 
r-Reġjun għadu ma rċieva l-ebda risposta. 

5  Aġġornamenti u diskussjoni 
  
 Ma ġie diskuss l-ebda punt 
 
6. Preżentazzjoni u approvazzjoni tal-Financial Statements awditjati 

għall-2025 
 
 Is-Segretarju Ezekuttiv informa lill membri li l-accountant tinsab 

indisposta u ghalhekk ma setatx tiprezenta dan ir-rapport personalment, 
minflok preparat sommarju li nqara mis segretarju ezekuttiv.   

 
 Wara diskussjoni fuq proponiment tad-delegat Norbert Dalli, issekondat 

mis-Sindku Paul Vella, kien hemm qbil unanimu li dan ir-rapport jiġi 
approvat hekk kif preżentat. 

 
7. Kunsiderazzjoni u Approvazzjoni tal-iskeda ta’ Pagamenti; 

Il-President ressaq għall-approvazzjoni l-Iskeda ta’ Pagamenti Numru 
203 għall-perjodu bejn il-25 ta’ Ġunju 2026 sa 17 ta’ Lulju 2026. 

L-iskeda ppreżentata ġiet approvata fuq proposta tad-delegat Norbert 
Dalli, issekondata mis-Sindku Paul Vella, bi qbil unanimu 
mill-kumplament tal-membri. 

8.  Aġġornament 

Il-laqgħa ġiet fi tmiemha fis-6.45 ta’ filgħaxija. Il-laqgħa li jmiss ser issir 
nhar il‑Erbgħa, 19 ta’ Awwissu 2026, li ser issir fl-Uffiċċju Amministrattiv 
ta’ Reġjun Tramuntana fil-17:30. 

 

 

 

IFFIRMATA       IFFIRMATA 

Clifford Galea Vella      Bjorn Bonello  

 President       Segretarju Eżekuttiv  

 

 Approvati illum l-Erbgħa 19 ta’ Awwissu 2026  


